
Annotatsiya. Jahon iqtisodiyoti va milliy iqtisodiyotning rivojlanishida 

muhim o‗rin egallagan turizm bugungi kunda jadal sur‘atlarda o‗smoqda. 

Turizmning rivojlanishida xavfsizlik masalalari katta ahamiyat kasb etadi. Garchi 

hech bir davlat sayyohlar xavfsizligini to‗liq kafolatlay olmasa-da, turizm muhim 

iqtisodiy tarmoqqa aylanib ulgurgan mamlakatlar tomonidan turizmda xavfsizlik 

masalalariga alohida e‘tibor qaratiladi. Ushbu maqolada zamonaviy turizmda 

uchrashi mumkin bo‗lgan xavfsizlik muammolari ko‗rsatiladi va ular tahlil 

qilinadi. 

Kalit so„zlar: turizmda xavfsizlik, zamonaviy turizm, xavf-xatarlar, 

mintaqaviy va milliy iqtisodiyot, salomatlik, BTT. 

KIRISH 

Turizmda xavfsizlik tushunchasi keng ko‗lamli tushuncha bo‗lib, uni turizm 

rivojlanishining turli davrlarida turlicha talqin qilishgan. Turizmning rivojlanish 

bosqichlarining dastlabki yillari 1950-1970-yillarga to‗g‗ri keladigan bo‗lsa, ushbu 

davr mobaynida turizm sohasi ommalashishi uchun to‗siq bo‗lgan xavf-xatarlar 

sifatida xavfsizlikning elementar belgilarini keltirish mumkin. Bunday jihatlar 

qatoriga jamoat xavfsizligi, salomatlikka xavf solishi mumkin bo‗lgan holatlar, 

shaxsiy gigiyena qoidalari, ichimlik suvining tozaligi, vaksina olish zarurati, 

hojatxonalarning ozodaligi, xorij mamlakatlarida yo‗l harakati qoidalariga rioya 

qilish tartibi, milliy hokimiyat boshqaruvi kabilar kiradi.  

Turizm rivojlanishi bosqichining ikkinchi davri sifatida qaraladigan          

1970-1990-yillar oralig‗ida turizm xavfsizligiga salbiy ta‘sirini ko‗rsatgan omillar 

qatorida havo bezoriligi, havo kemalariga hujumlar, uyushgan terroristik faoliyat, 

xalqaro miqyosdagi tahdidlar turgan. 

Mintaqaviy va milliy iqtisodiyot, madaniyatlar o‗rtasidagi muloqot shakliga 

aylangan internet xavfsizligi, shaxsiy ma‘lumotlar xavfsizligi, ekologik xavfsizlik 

va shuningdek, tabiiy ofatlar ommaviy turizmning rivojlanish davri bo‗lgan        

1990-2010-yillarda turizmda sayyohlar tez-tez uchrab turadigan xavfli vaziyatlar 

tarkibiga kirgan. 

TADQIQOT MATERIALLARI VA METODOLOGIYASI 

Zamonaviy turizm 2010-yildan to bugungi kunga qadar bo‗lgan vaqtni o‗z 

ichiga oladi. Pandemiya, mamlakatlar hududidagi siyosiy vaziyatlar va nizolar, shu 

bilan bir qatorda, sayyohlarning tashrif buyurayotgan turistik destinatsiyasi 

to‗g‗risida yetarlicha ma‘lumotga ega bo‗lmasligi masalalari, hududning ichki 

tartib qoidalaridan bexabarligi zamonaviy turizmga nisbatan xavf tug‗dirishi 

mumkin bo‗lgan bugungi kun muammolaridandir. 

Turizmda xavfsizlik bir va ikki o‗lchamli nazariyadir. Bir o‗lchamli 

tushuncha deganda sayyohning hayotiy xavfsizligi, uning sog‗lig‗iga ta‘sir, shaxsiy 

buyumlarining xavfsizligi tushunilsa, ikki o‗lchamli tushuncha bu o‗rinda 

sayyohning atrofdagilariga nisbatan munosabati, ta‘siri, xavfini anglash mumkin. 

Turizm deyarli barcha mamlakatlarning iqtisodiy o‗sishini ta‘minlaydigan asosiy  

bir tarmoqqa aylanib ulgurgan davrda turizmda xavfsizlik davlat ahamiyatiga 

molik mavzu bo‗lib xizmat qiladi. ―Turli jinoyatlar, terrorizm, urushlar oqibatida 

yuzaga keladigan xavf-xatarlar, shu bilan bir qatorda, turistning hayotiga tahdid, 

mayda huquqbuzarlik, turistning xulqi, xatti-harakati, o‗zini tutishi natijasida 

paydo bo‗ladigan xavf-xatarlarga ko‗ra, ya‘ni mavjud xatarning turini aniqlash 

orqali turizmda xavfsizlik tushunchasining mohiyatini ochib berish mumkin.‖
18

 

Shu o‗rinda, 1989-yilda Gaagada qabul qilingan deklaratsiyada 

ta‘kidlanganidek, ―Turistlar xavfsizligi va himoyasi, ularning sha‘nini hurmat 

qilish turizm rivojlanishining so‗zsiz shartidir.‖
19

  

Istvan Kovari va Krisztina Zimanyining fikricha ―Turizmda xavfsizlik har 

doim sayohatning ajralmas sharti bo‗lib kelgan‖.
20

  

                                                           
18

 Yoel Mansfeld Abraham Pizam. ―Tourism, security and safety: from theory to practice.‖ Elsevier Butterworth-

Heinemann. 2006. 2 p. 
19

 The Hague Declaration on Tourism. Principle VII. ISSN electronic version: 2221-6987 | 1989 | volume 3, number 

1 DOI: www.e-unwto.org 1989.03.01. 



 

316 

“MILLIY TURIZM SALOHIYATINI KO„TARISHDA SAMARALI 

MENEJMENT VA HAMKORLIKDAGI BOSHQARUV” 
4-SHO„BA 

“Yangi Oʻzbekistonda milliy turizm istiqbollari” 

mavzusidagi respublika ilmiy-amaliy konferensiyasi 

 
12.06.2024 yil 

Turizm mutaxassislari turistik destinatsiya imidjining bir qismi – xavfsizlik 

degan fikrni turli yo‗llar bilan isbotlashga harakat qilishgan. Misol uchun, C.Xie, 

J.Zhang, A.M.Marrisonlarning ta‘rifiga ko‗ra ―Barqaror tartib-intizom, muqobil 

atrof-muhit, mahalliy aholining mehmondo‗stligi, jamoat xavfsizligi tizimining 

mohiyati va mavjud qulayliklar – destinatsiya xavfsizligining bir ko‗rinishidir.‖
21

 

A.G. Bobkova fikriga asosan ―Turizmning rivojlanishi uchun zaruriy 

tarkibiy qism sifatida xavfsizlikning murakkab obyekti - ―millatlararo manfaatlar‖ 

deb qaraladi. Turizmda mazkur tushuncha – millatlar orasida o‗zaro ishonch 

mavjudligi va uning barqarorligi uchun zarur shart-sharoitlar yaratish ma‘nosida 

keladi.‖
22

 

N.T.Tuxliyev va O‗.Jiyanov bergan ta‘rifga ko‗ra ―Xavfsizlik – turizm 

rivojlanishiga ta‘sir o‗tkazadigan bosh omil. U davlat siyosati, turfirmalar amalga 

oshiradigan chora-tadbirlar, shuningdek, turistning o‗zi bilan bevosita bog‗liq. 

Xavfsizlik – sifatli turmahsulotning ajralmas qismidir.‖
23

 Shunday ekan, yangi 

O‗zbekiston sharoitida turizmda xavfsizlik masalalariga e‘tibor qaratish bugungi 

globallashuv davrida dolzarb muammolardan biriga aylanib bormoqda.  

TADQIQOT NATIJALARI 

Turizmning rivojlanishiga ta‘sir qiladigan salbiy omillarning eng birinchisi 

sayyohning xavfsizligi bilan bog‗liq. O‗ta nozik va ta‘sirchan soha hisoblanadigan 

turizmda sayohat qiluvchilarning shaxsiy xavfsizligidan muhimroq bo‗lgan narsa 

yo‗q. 

Quyidagi mezonlar jahon mamlakatlarining turizmda xavfsizlik 

ko‗rsatkichlarini tashki qiladi: 

- siyosiy xavfsizlik darajasi; 

- iqtisodiy xavfsizlik darajasi; 

- ijtimoiy-madaniy xavfsizlik darajasi; 

- ekologik xavfsizlik darajasi. 

Germaniya hukumati har yili o‗z fuqarolarining xavfsiz turizmdagi 

ishtirokini ta‘minlash maqsadida sayohat qilish uchun tashrif buyurish tavsiya 

etiladigan va tavsiya etilmaydigan mamlakatlar ro‗yxatini e‘lon qiladi. O‗z 

navbatida, hukumat bunday mamlakatlarni 3 toifaga bo‗ladi. Birinchisi, harbiy 

harakatlar amalga oshirilayotgan mamlakatlar, ikkinchisi, terroristik faoliyat avj 

                                                                                                                                                                                           
20

 István Kôvári, Krisztina Zimányi. ―Safety and security in the age of global tourism‖ (The changing role and 

conception of Safety abd security in tourism). 67-69 p. 
21

 C. Xie, J.Zhang, A.M. Marrison. ―Developing a scale to measure tourist perceived safety. Journal of Travel 

Research.‖ 2021. 1232-1251 p. 
22

 Бобкова А.Г. Безопасность туризма: учебник. Под общ. ред. д-ра юрид. наук. Е.Л. Писаревского. - М.: 

Федеральное агентство по туризму, 2014. – 29 c. 
23

 Nurislom Tuxliyev, O‗ktam Jiyanov. ―Turizmda xavfsizlik: Darslik.‖, ―Ilm-Ziyo-Zakovat‖ nashriyoti.        - 

Toshkent. 2022. 3 b. 

olgan hududlar hamda jinoyat darajasi yuqori bo‗lgan davlatlar ro‗yxatdan o‗rin 

oladi. 

Xorij tajribasi misolida Yangi O‗zbekiston sharoitida inson qadri tamoyilini 

qo‗llab-quvvatlagan holda O‗zbekiston rezidenti tashrif buyurishi va tashrif 

buyurmasligi tavsiya etiladigan davlatlar ro‗yxatini shakllantirishi maqsadga 

muvofiq bo‗ladi, shuningdek, ushbu ro‗yxatni omma orasida keng targ‗ib qilish 

uchun ommaviy axborot vositalaridan foydalanish samaraliroq bo‗lishi mumkin. 

Quyidagi jadvalda keltirilgan mamlakatlarning ba‘zi hududlari xavfsizlik 

darajasi nisbatan yaxshi bo‗lsa, ba‘zilarida xavflilik darajasi yuqori hisoblanadi. 

Misol tariqasida, terrorizm va uyushgan jinoyatchilik harakatlari kuzatiladigan 

Somali, Afg‗oniston, Suriya va Iroq kabi mamlakatlarda harbiy nizolar 

mavjudligini mazkur mamlakatlarda hayotiy xavfsizlik darajasi ancha pastligini 

ko‗rish mumkin. Braziliyaning urbanizatsiya yuqori bo‗lgan qismlarida 

jinoyatchilik avj olgan. Mexikoda noqonuniy dorilar savdosi jinoyatchilik 

darajasining asosini tashkil qiladi. Ekologik xavfli hududlar bo‗yicha Xitoy va 

Hindistonda ifloslanish darajasi tashrif buyuruvchilarning salomatligiga ta‘sir 

ko‗rsatuvchi salbiy omildir. Filippin hududlarida tayfun va yer ko‗chishi 

sayyohlarning hayotiy xavfsizligiga tahdid soladigan tabiiy ofatlar qatoriga kiradi. 

1-jadval. 

Kategoriyalar bo„yicha turistik sayohatlar uchun xavfli 

destinatsiyalarning ro„yxati (mamlakatlar kesimida) 

Harbiy 

harakatlar amalga 

oshirilayotgan 

hududlar 

Terroristik 

jinoyatlar avj 

olgan hududlar 

Jinoyat 

darajasi yuqori 

bo„lgan 

hududlar 

Ekologik 

xavf mavjud 

bo„lgan 

hududlar 

Suriya Somali Venesuela Xitoy 

Afg„oniston Afg‗oniston Gonduras Hindiston 

Yaman Iroq Janubiy Afrika Bagladesh 

Somali Suriya Salvador Nigeriya 

Iroq Nigeriya Gvatemala Indoneziya 

Liviya Pokiston Braziliya Braziliya 

Ukraina Liviya Mexiko Filippin 

Myanma Yaman Kolumbiya Madagaskar 

Janubiy Sudan Mali Yangi Gveniya Kongo 

Demokratik 

Respublikasi 

Markaziy Afrika 

Respublikasi 
Misr Yamayka Gaiti 

Manba WorldData.info rasmiy veb-sayti ma’lumotlariga asosan muallif 

tomonidan tuzilgan. 

―Garchi turizm insonlarni birlashtirib tursa ham, sayohatga to‗siq bo‗luvchi 

omillar bizni bir-birimizdan ajratib turishi mumkin.‖,
24

 - deya ta‘kidlaydi 

Butunjahon Turizm Tashkiloti bosh kotibi Zurab Pololikashvili. Boshqacha qilib 

aytganda, shaxsiy xavfsizlik hamma narsadan ustun bo‗lgan hozirgi dunyoda 

sayohat xavfsizligi ta‘minlanganligi sayohatdan zavqlanish imkonini berishi 

mumkin bo‗lgan dastlabki qadamdir. 

XULOSA VA TAKLIFLAR 

Turizm iqtisodiyotning muhim tarmog‗i bo‗lishi bilan birga mamlakatlar 

o‗rtasidagi ko‗prik vazifasini ham bajaradi. Turizm sanoati xavfsizlik tizimini 

samarali amalga oshirilishini taqozo etadi. Milliy va xorijiy sayyohlarning dunyo 

bo‗ylab sayohati davomida hayoti, salomatligi va shaxsiy buyumlari xavfsizligi 

tahlikada bo‗lmasligi zarur. 

Shu jihatlarni hisobga olgan holda, O‗zbekistonda zamonaviy turizmda 

xavfsizlikni ta‘minlash maqsadida quyidagilar taklif etiladi. 

- turistik destinatsiyalarda xavfsizlik darajasi bo‗yicha 

ma‘lumotlarni mamlakatlar kesimida ko‗rib chiqish, tahlil qilish; 

- mazkur reytingni keng omma orasida targ‗ib qilish, ommaviy 

axborot vositalarida e‘lon qilish; 

- ushbu reytingni har yili ommaga taqdim qilishni an‘anaga 

aylantirish. 

Аннотация: Данная статья посвящена туризму в Каракалпакстане, его 

особенностям развития на современном этапе и стратегических направлениях 

развития данного направления. 

Ключевые слова: туризм, экстремальный туризм, экотуризм.  

Туризм - это путешествие, совершаемое человеком в свободное от 

основной работы время в оздоровительных, познавательных, 

профессионально-деловых, спортивных, религиозных и иных целях. Это 

один из видов активного отдыха, наилучший способ отвлечься от суеты, 

увидеть новое и интересное, набраться положительных эмоций. Туризм дает 

возможность познакомиться с культурой других стран и регионов, 

удовлетворяет любознательность человека, обогащает его духовно, 

оздоровляет физически, способствует развитию личности. Он позволяет 

совмещать отдых с познанием нового. 

Самый суровый регион Узбекистана – Республика Каракалпакстан, в 

последние годы стал объектом повышенного внимания со стороны сферы 

туризма. Это на первый взгляд кажется, что в Каракалпакстане безжизненные 

пустынные пространства, высохшее Аральское море и нет исторических 

памятников. 

На самом деле это не так. Каракалпакстан богат и на исторические 

памятники. Всем известны древние крепости Кызыл-кала, Эллик-кала, 


